
Марий йылме дене 11 класслан  школышто эртарыме олимпиаде (йодыш-влак).

1.Кӱлеш вереш буквам да знакым шынден, текстым чын возен налза.
Савак марийын чодыраже чапл…  завод тӳньык гай кӳкш…  кыне гай чӳчкыдӧ. Оралтылан волтет  п…рняже мура веле, пулан кондет  коҥгат ви…н лиеш. Оралтыланат пуланат Савак марий ок тӳн… шкаланже веле огыл Лаж могыр мари…-влакланат ситара. Савак марийын чодыраштыж… тӳс дечат тӳсан янлык ила ужар оҥан лу…т лаштыра почан урет олача-вулача шурмаҥшет чевер рывыжет.
(Дим.Орай.)
2.Ик мужыр кем кӱэмалтше савыртышым умылтарыза, ойлончым чоныза.

3. Пуымо шомак – влакын синоним радамыштым шуйыза. Ик синоним дене ойлончым чоҥыза.
Клат – 
Крепость – 
Могыр (тело) –
Ночко – 

4. Мут да муткылдыш – влакым рушлаш кусарыза.
Тайык – 
Кыдежан ойлончо –
Ешартык –
Ушалтше кыдежан ойлончо – 
Кӳдынь ужаш – 

5. Шомак – влакым состав дене лончылыза.
Кучылталтше, йӳкландарымаш, лупшалтараш, мӳшкыргӧргычора, ловыкталтдыме, чоялыклан.

6. Пуымо ойлончым синтаксически лончылыза (член шот дене лончылыза, ойлончылан характеристикым пуыза).
Артист, кидше дене ончыктылын, ала-мом ойла, а Тоня кече семын шыргыж колыштеш, пуйто нуно ала-кунамсек палыме улыт.(В.И.)

7. Пуымо ойлончылаште синоним-влакым муза, лексический значенийыштым рушла умылтарыза.
Чопай чынак шортын, мӧҥгышкыжӧ куржын. Тунам уремышке аваже йоча-влакым вурсаш лектын, нуным тӳрлӧ семын карген, шудалын. (Я.Э.)
Сӳан марий ден вате-влак чӳчкеныт, лоҥыныт, лӳҥгеныт шӧртнялге шертне семынак.(М.К.)

8. Марий кокла гыч лекше первый филологий наука докторын лӱмжым возыза.

9. Текстыште оҥартыш мут-влакым муза. Нуно могай шомак-влакым алмаштеныт?
Ванькам кредит ушем гыч – кывыр-говыр, Романым вашполыш гыч – кывыр-говыр, Курий Микалым ревизионный комиссий гыч – кывыр-говыр, Чопой Каврим… -  Стапан чотрак кычкыралын,  Каврим ончалеш: - Кывыр-говыр! (М.Ш.)

10. «Кӧ лияш шонем» описаний сынан текстым чоҥыза.

 Икымше марий грамматике кунам савыкталтын? Лӱмжő ден авторжым ончыктыза.







Вашмут 11 класс
Марий йылме дене 11 класслан олимпиаде (йодыш-влак)
1.Кӱлеш вереш буквам да знакым шынден, текстым чын возен налза.
Савак марийын чодыраже чапле – завод тӳньык гай кӳкшӧ, кыне гай чӳчкыдӧ. Оралтылан волтет – пырняже мура веле, пулан кондет – коҥгат виян лиеш. Оралтыланат, пуланат Савак марий ок тӳнӧ, шкаланже веле огыл, Лаж могыр марий-влакланат ситара. Савак марийын чодыраштыже тӳс дечат тӳсан янлык ила: ужар оҥан лует, лаштыра почан урет, олача-вулача шурмаҥшет, чевер рывыжет… (Чылаже - 10 балл: кажне чарналтыш палылан 0,5 балл, буквам чын шындымылан – 4 балл)
(Дим.Орай.)
2. Ик мужыр кем (икгай чыла шотыштат ) кӱэмалтше савыртышым умылтарыза, ойлончым чоныза. (2 балл)

3. Пуымо шомак – влакын синоним радамыштым шуйыза. Ик синоним дене ойлончым чоҥыза.
Клат – амбар, склад 
Крепость – карман
Могыр (тело) – кап, кап-кыл
Ночко – иле, нӧрӧ, яча, вӳдыжгӧ (4 балл)

4. Мут да муткылдыш – влакым рушлаш кусарыза.
Тайык – наклонение
Кыдежан ойлончо – сложное предложение
Ешартык – дополнение
Ушалтше кыдежан ойлончо – сложноподчиненное предложение
Кӳдынь ужаш – придаточная часть (5 балл)

5. Шомак – влакым состав дене лончылыза.
Кучылталтше, йӳкландарымаш, лупшалтараш, мӳшкыргӧргычора, ловыкталтдыме, чоялыклан.
(Чылаже - 4 балл, кажне мутшо – 0,5 балл)

6. Пуымо ойлончым синтаксически лончылыза (член шот дене лончылыза, ойлончылан характеристикым пуыза).
Артист, кидше дене ончыктылын, ала-мом ойла, а Тоня кече семын шыргыж колыштеш, пуйто нуно ала-кунамсек палыме улыт. (В.И.)
 (Чылаже - 10 балл, член шот дене лончылаш – 5 балл; характеристикым пуаш -5 балл)
7. Пуымо ойлончылаште синоним-влакым муза, лексический значенийыштым рушла умылтарыза.
Чопай чынак шортын, мӧҥгышкыжӧ куржын. Тунам уремышке аваже йоча-влакым вурсаш лектын, нуным тӳрлӧ семын карген, шудалын (ругала) (Я.Э.)
Сӳан марий ден вате-влак чӳчкеныт, лоҥыныт, лӳҥгеныт (покачивались) шӧртнялге шертне семынак.(М.К.) (2 балл)

8. Марий кокла гыч лекше первый филологий наука докторын лӱмжым возыза.
В.М.Васильев – марий кокла гыч лекше первый филологий наука доктор. (1 балл)

9. Текстыште оҥартыш мут-влакым муза. Нуно могай шомак-влакым алмаштеныт?(лукташ, кораҥдаш)
Ванькам кредит ушем гыч – кывыр-говыр, Романым вашполыш гыч – кывыр-говыр, Курий Микалым ревизионный комиссий гыч – кывыр-говыр, Чопой Каврим… -  Стапан чотрак кычкыралын,  Каврим ончалеш: - Кывыр-говыр! (М.Ш.) (2 балл)

10. «Кӧ лияш шонем» описаний сынан текстым чоҥыза. (Чылаже - 10 бал:; 5 балл – содержанийым чын чоҥымылан, 5 балл – йоҥылыш деч посна возымылан).
  
Чылаже – 50 балл
